
Ош  мамлекеттик  университетинин 
дистанттык билим берүү системасы (ДБС) жөнүндө 

 Ж О Б О  
 

1. ЖАЛПЫ  ЖОБОЛОР 
 

 Ош мамлекеттик университетинде дистанттык билим берүү системасы жөнүндө 
Жобо (мындан ары – Жобо) Кыргыз Республикасынын Билим берүү мыйзамына, Ош 
мамлекеттик университетинин Уставына, Ош МУнун өнүгүү Концепциясына, 
ОшМУда окуу процессин ECTS кредиттик технология боюнча уюштуруу жөнүндө 
Жобого, ошондой эле Университеттин жана мамлекеттик башкаруу органдарынын 
башка нормативдик актыларына ылайык иштелип чыкты. 
 Бул Жобо Университет жана анын түзүмдүк бөлүмдөрү тарабынан дистанттык 
технологияларды пайдалануу аркылуу билим берүү программаларын ишке ашыруу 
шарттарын жана тартибин аныктайт, дистанттык билим берүү процессине 
катышуучулардын мамилелерин жөнгө салат жана алардын укуктарын, милдеттерин 
аныктайт. 
 Ушул Жобо дистанттык технологияларды пайдалануу аркылуу окуу процессин 
уюштурууга тартылган Университеттин студенттерине, угуучуларына жана 
кызматкерлерине жайылтылат.  
 

1.1. Университеттин  дистанттык билим берүү системасынын 
максаттары жана милдеттери 

 

Университетте дистанттык билим берүү системасын (мындан ары – ДБС) 
түзүүнүн максаттары төмөнкүлөр: 

•  окуучулардын жашаган жеринен жана социалдык-экономикалык абалынан 
көз карандысыз азыркы информациялык-коммуникациялык технологияларды пайда-
лануу аркылуу сапаттуу билим алуу мүмкүнчүлүгүн камсыз кылуу; 

•  ыңгайлуу формада билим берүү кызматын көрсөтүүнүн эсебинен сапаттуу 
жогорку билим алуу мүмкүнчүлүгүн жакшыртуу; 

• Университеттин илимий жана методикалык күч-кубатын пайдаланууну интен-
сификациялоо; 

•  Университеттин бирдиктүү эл аралык билим берүү мейкиндигине жуурулу-
шуусун кеңейтүү; 

•  үзгүлтүксүз билим берүү мүмкүнчүлүгүн камсыз кылуу (квалификацияны жо-
горулатуу, адистерди кайра даярдоо). 
 

 ДБСнын негизги милдеттери төмөнкүлөр: 
 

• Университеттин бардык түзүмдүк бөлүмдөрүнүн катышуусу менен татыктуу 
ДБСны түзүү; 

•  Университеттин дистанттык билим берүү боюнча Регионалдык ресурстук 
борборлорун  (мындан ары – РРБ) түзүү; 

•  ДБС койгон максаттарды ишке ашыруучу билим берүү программаларын, 
электрондук окуу-методикалык комплекстерди иштеп чыгуу; 

•  дистанттык билим берүүнүн сапатын көзөмөлдөө системасын түзүү; 
•  ДБСнын техникалык инфраструктурасын өнүктүрүү; 
•  инновациялык билим берүү технологияларын кийирүү чектеринде Универси-

теттин эл аралык өнөктөштүк байланыштарын мындан ары өнүктүрүү. 

1.2. Билим берүү программалары 

 

 Университетте окутуу баклаврларды, магистрлерди, адистерди кесиптик жо-
горку билим берүүнүн мамлекеттик билим берүү стандарттарына ылайык даярдоо 
программалары боюнча жүргүзүлөт.  
 Дистанттык окутуу системасын ишке ашыруу максатында бардык багыттар 
(адистиктер) боюнча билим берүү программасы үч окуу планын камтыйт: базалык окуу 
планы; жумушчу окуу планы; студенттин жекече окуу планы. 
 Билим берүү программалары Университет жана анын түзүмдүк бөлүмдөрү та-
рабынан ишке ашырылат. 
 Тандап алган багыты боюнча кесиптик орто билимге, ошондой эле кесиптик 
жогорку билимге ээ болгон тараптарды ылдамдатылган программалар боюнча окутуу 
жүргүзүлүшү мүмкүн. 
 

1.3. Окуу пландарын түзүүнүн өзгөчөлүктөрү 
 

 Базалык окуу планы студенттердин окутуу мөөнөтү ичиндеги окуу 
ишмердүүлүгүнүн көлөмүн аныктайт. Дистанттык окутуу үчүн ар бир багыт (адистик) 
боюнча базалык окуу планы окутуунун күндүзгү формасы үчүн бекитилген окуу пла-
нынын негизинде түзүлөт. Анда төмөндөгү өзгөчөлүктөр эске алынат: 

• окуу планындагы жалпы сааттын  35%- аудиториялык, 65% -студенттин өз ал-
дынча иштөөсү  катышында бөлүнөт;  

• окуу планына көрсөтмө берүүчү сессия киргизилип, 72 саат аудиториялык  
окуу жүктөмү пландаштырылат; 

• көрсөтмө берүүчү сессияда табигый-математикалык илимдер циклындагы ва-
риативдик бөлүктөгү тандоо курсунун эсебинен  "Дистанттык окутуунун негиздери" 
деген дисциплина 20 аудиториялык саат көлөмүндө киргизилет; 

•  Информатика дисциплинасына берилген окуу жүктөмүнүн 20 сааты (аудито-
риялык) көрсөтмө берүүчү сессияга пландаштырылат; 

• ар бир семестрге пландаштырылган аудиториялык окуу жүктөмү 252 саатты 
түзөт. 
 Жумушчу окуу планы – конкреттүү окуу жылы ичинде окуу процессин 
уюштуруу үчүн кызмат кылат, жумушчу окуу планы базалык окуу планынын негизин-
де ар бир окуу жылы үчүн түзүлөт. 
 Студенттин жекече окуу планы – студенттин семестр же окуу жылы ичин-
деги билим программасын аныктоочу план. Жекече окуу планы университеттин Дис-
танттык окуу борборунун (мындан ары – ДОБ) чечимине ылайык ар бир семестр үчүн 
же окуу жылы үчүн түзүлөт (2-тиркеме). 
 

2. ДБСнын  ТҮЗҮМҮ 
 

2.1. ДБСнын функционалдык түзүмү 
 

•  ДБСнын узак мөөнөттүү же орто мөөнөттүү перспективалык өнүгүү страте-
гиясын аныктоо; 

•  ДБСдагы окуу процессин окутуунун кердиттик технологияларынын негизин-
де уюштуруу; 

•  электрондук билим берүү ресурстарын (ЭБР) иштеп чыгуу, экспертизалоо, 
көбөйтүү жана жеткирүү процессин уюштуруу; 

•  окуу процессин программалык-техникалык жактан камсыздоону, ДБСдагы 
окуу процессине катышуучулардын сапаттуу информациялык-коммуникациялык өз 
ара аракеттенүүсүн камсыздоо.  
 

2.2. ДБСнын уюштуруучулук түзүмү 
 

 Көрсөтүлгөн функцияларды ишке ашыруу ДБСнын төмөндөгү катышуучула-
ры тарабынан жүргүзүлөт: 

•  Дистанттык билим берүүнү уюштуруу боюнча Жумушчу топ; 
•  Окуу-информациялык департамент; 
•  Дистанттык окуу борбору (мындан ары –ДОБ); 
•  Университеттин түзүмдүк бөлүмдөрүндөгү дистанттык окутуу түйүндөрү; 
•  Университеттин факультеттери; 
•  Университеттин кафедралары; 
•  ОшМУнун Регионалдык ресурстук борборлору (РРБ). 

 
2.3. ДБСнын катышуучуларынын функциялары 

 

 2.3.1. Дистанттык билим берүү боюнча Жумушчу топ: 
•  ДБСны өнүктүрүүнүн стратегиялык багыттарын аныктайт; 
•  ДБСны өнүктүрүү үчүн ченемдик-укуктук базаны иштеп чыгууну координа-

циялайт; 
•  ЭБРнын сапатын көзөмөлдөөнү координациялайт;   

 2.3.2. ДБСны уюштуруучулук-методикалык жактан камсыздоо үчүн Окуу-
информациялык департаментке төмөндөгү функциялар жүктөлөт: 

•  Окуу пландарын мамлекеттик билим берүү стандарттарына ылайык түзүү жа-
на анын аткарылышын көзөмөлдөө; 

•  Дистанттык окуу борборунун, Регионалдык ресурстук борборлордун 
ишмердүүлүгүн уюштуруу; 

•  ДБСга тартылган окутуучулар менен кызматкерлердин квалификациясын жо-
горулатууну уюштуруу.   

 2.3.3. ЭБРды иштеп чыгуу маселеси боюнча ДОБ төмөнкү функцияларды атка-
рат: 

• жалпы пайдалануу үчүн ЭБРды иштеп чыгуу, алуу жана өздөштүрүү; 
• тестирлөө системасын жана башка билимди текшерүү каражаттарын иштеп 

чыгуу; 
• ДБС үчүн маалымат ресурстарын пайдалануу методикасын иштеп чыгуу.   

 2.3.4. Программалык-техникалык жактан камсыздоо маселеси боюнча ДОБ 
төмөнкү функцияларды аткарат: 

• пайдаланууда ДБСнын программалык, информациялык жана техникалык ка-
ражаттарын иштеп чыгат; 

• маалыматты уруксатсыз (санкциясыз) пайдалануудан коргоону камсыз кы-
лат; 

• ДБС порталын тескейт; 
• Регионалдык ресурстук борборлор менен болгон байланыш каналдарын кам-

сыздайт. 

 2.3.5. Дистанттык билим берүү түйүндөрү Университеттин факультеттеринде 
же башка түзүмдүк бөлүмдөрүндө ачылып, алар факультеттердин деканаттары менен 
биргеликте төмөнкү функцияларды аткарат: 

• окуу процессин пландаштыруу жана уюштуруу; 
• профилдерге (адистиктерге) ылайык ЭБРды иштеп чыгуу, алуу жана 

өздөштүрүү; 
• биринчи окуу жылына студенттер контингентин түзүү; 
• жумушчу, жекече окуу пландарын түзүү жана бекитүүгө даярдоо; 
• жумушчу, жекече окуу пландарынын аткарылышын көзөмөлдөө;  
• студенттердин жекече окуу пландарын түзүү; 
• ДБСга байланыштуу иш кагаздарын (документацияны) жүргүзүү. 

 
 

 2.3.6. ДБСда университеттин кафедралары төмөнкү функцияларды аткарат: 
 

•  окуу процессин алып баруу; 
•  ЭОМКларды иштеп чыгуу; 
•  ЭБР материалдарын даярдоо жана иштеп чыгуу; 
• студенттердин билиминин, билгичтигинин жана көндүмдөрүнүн калыптануу 

деңгээли боюнча ДОБ тарабынан берилген сунуштарды ишке ашыруу; 
•  ДБСда иштөөгө тартылган окутуучулардын квалификациясын жогорула-

тууну пландаштыруу. 
 

 2.3.7. Регионалдык ресурстук борборлор студенттердин жашаган жерлерин эске 
алуу менен райборборлордо (же ири калктуу пункттарда) жайгашкан окуу жайлары же 
башка уюмдар менен түзүлгөн эки тараптуу Келишимдин негизинде уюштурулат.  
 Регионалдык ресурстук борборлордун негизги милдеттери төмөнкүлөр: 
 

• тигил же бул РРБга катталган студенттер үчүн ДБС порталына кирүүнү кам-
сыз кылуу; 

• окутуучу менен студенттин өз ара байланышын камсыз кылуу; 
• консультациялык жумуштарды камсыз кылуу; 
• тапшырмаларды, текшерүү иштерин, курстук долбоорлорду (иштерди) тап-

шырууну жана кабыл алууну уюштуруу; 
• лабораториялык-сынактык сессияны өткөрүү. 

  

3. ДБСны  КАМСЫЗДОО 
 

 ДБСны камсыздоо төмөнкүлөрдү өз ичине камтыйт: 
 

•  окуу-методикалык жактан камсыздоо; 
•  кадрлар менен камсыздоо; 
•  программалык-техникалык жактан камсыздоо; 
•  материалдык-техникалык жактан камсыздоо. 

 

3.1. Окуу-методикалык жактан камсыздоо 
 

 Дистанттык технологияларды пайдалануу аркылуу окуутууну окуу-
методикалык жактан камсыздоо окуу процессине окутуунун салттуу системасы менен 
бирдикте азыркы информациялык жана телекоммуникациялык технологияларды 
активдүү түрдө кийирүүнү болжойт жана төмөнкүлөрдү өз ичине камтыйт: 

•  электрондук билим берүү ресурстары; 

•  дисциплиналардын окуу-методикалык комплекстери; 
•  электрондук окуу-методикалык комплекстери; 
•  электрондук санарип китепканасы; 
•  оn-line тестирлөө. 

 

 ЭБРнын негизги элементттеринин бири болуп электрондук окуу-методикалык 
комплекстери (ЭОМК) эсептелет.  ЭОМКнын сапаты Ош МУнун «Электрондук 
басылмалар жөнүндө Жобосу» аркылуу тескелет (Ош МУнун №20-бюллетени, 2012-
ж.). ЭБРды түзүү, алуу, экспертизалоо, жайгаштыруу жана көбөйтүү (басып чыгаруу) 
процесстери Университеттин тиешелүү нускамалары аркылуу жөнгө салынат. 
 

3.1.1. Электрондук окуу басылмаларынын түрлөрү 
Электрондук окуу басылмалары мультимедиалык компоненттерди пайдаланып, 

навигация системасы аркылуу бирдиктүү программалык чөйрө катары гипертексттик 
технология менен даярдалат. Электрондук окуу басылмалары типографиялык ыкма 
менен чыгарылган окуу китептеринин жана колдонмолорунун негизинде даярдалат. 

Электрондук окуу басылмалары дисциплина боюнча окуу материалдарын 
камтуу деңгээли боюнча төмөнкүдөй түрлөргө бөлүнөт: электрондук окуулук, 
электрондук окуу колдонмосу, электрондук окуу-методикалык колдонмо, электрондук 
окуу-методикалык комплекс, электрондук лекциялар курсу, электрондук окутуучу 
жана текшерүүчү системалар, электрондук практикумдар (тренажерлор), электрондук 
маселелер жана көнүгүүлөр жыйнагы, электрондук лабораториялык иштер жыйнагы, 
электрондук справочник (мисалы, терминдердин түшүндүрмө сөздүгү), электрондук 
тесттер жыйнагы, электрондук дидактикалык демонстрациялык материалдар 
жыйнагы, электрондук көрсөтмө куралдар жыйнагы, электрондук хрестоматия, 
электрондук укуктук-нормативдик жана методикалык документтер, компьютердик 
программалар; 
 3.1.2. Электрондук окуу басылмаларына коюлуучу талаптар: 

3.1.2.1.Окуу материалдарынын мазмунунун адекваттуулугу: мамлекеттик 
билим берүү стандартына туура келиши; дисциплинаны өздөштүрүү үчүн берилген 
окуу материалдарынын толуктугу; окутуунун ар түрдүү (күндүзгү, сырттан, кечки 
жана дистанттык) формаларына ылайыктуулугу; теориялык материалдарды, 
практикалык, семинардык жана лабораториялык сабактарды өз алдынча окуп-
үйрөнүүгө жарамдуулугу; өтүлгөн материалдарды бышыктоо үчүн, учурдагы, 
аралыктагы жана жыйынтыктоочу текшерүүлөр үчүн суроолордун камтылышы; 
билим берүүдөгү, илимдеги жана техникадагы жетишкендиктердин эске алынышы. 

3.1.2.2. Окуу материалдарын көрсөтүү формасынын эффективдүүлүгү: 
электрондук окуу басылмалары көрсөтмөлүүлүгү, колдонуу үчүн жөнөкөйлүгү жана 
ыңгайлуулугу менен айырмаланып турушу керек; окуу материалдарынын 
жазылышынын (берилишинин) логикалык удаалаштыгынын туура болушу зарыл; 
студенттин активдүүлүгүн интерактивдүү колдоо мүмкүнчүлүгүнүн болушу максатка 
ылайыктуу; санитардык-гигиеналык нормаларга жооп бериши (мисалы, шрифттин 
өлчөмү өтө кичине же чоң, шрифттин же барактын фонунун түсү өтө ачык же күңүрт 
болбошу) керек; CD, DVD дисктердин жана алардын футлярларынын сырткы дизайны 
көрүмдүү болуу керек. 

3.1.2.3. Экономикалык эффективдүүлүгү (өздүк баасынын арзандыгы, узак 
мөөнөткө колдонуу (эксплуатациялоо) мүмкүнчүлүгү, техникалык жана 
программалык каражаттардын талапка ылайыктуулугу. 

3.2. Кадрлар менен камсыздоо 

 

 ДБСнын кадрдык курамы келишимдик негизде түзүлөт. ДБСны кадрлар менен 
камсыздоо Университеттин кадрларды жана төмөндөгү категориядагы адистерди 
кайра даярдоо жана квалификациясын жогорулатуу боюнча туруктуу аракеттеги 
системасы аркылуу ишке ашырылат: 

•  тьютор-менеджерлер; 
•  окуу-көмөкчү кызматкерлер. 

 

 ДБСга тартылган бардык адистер аттестациялоодон өтүүгө милдеттүү жана  
алардын дистанттык окутуу тармагындагы квалификациялык деңгээлин тастыктоочу 
тиешелүү сертификаты болууга тийиш. 
 Бардык деңгээлдердеги түзүмдүк бөлүмдөр ДБСга тартылган өз кызматкерле-
ринин (профессордук-окутуучулук курам, тьютор-менеджер, окуу-көмөкчү кызмат-
керлер) кеминде үч жылда бир жолу квалификациясын жогорулатууну камсыздоосу 
зарыл.    

3.3. Программалык-техникалык жактан камсыздоо 
 ДБСны программалык-техникалык жактан камсыздоо төмөндөгүлөрдөн турат: 

• аппараттык камсыздоо; 
• телекоммуникациялык камсыздоо; 
• программалык камсыздоо; 
• информациялык камсыздоо. 

 

3.3.1. Аппараттык  камсыздоого төмөндөгүлөр кирет: 
 

• ДБСнын билим берүү порталын жана тиешелүү тейлөө кызматтарын жай-
гаштыруу үчүн серверлер; 

• окутуучулар, кызматкерлер жана студенттер үчүн жумушчу станциялар; 
• серверлерди жана жумушчу станцияларды бирдиктүү локалдуу системага 

бириктирүү жана аларды Интернетке (Интранетке) кошуу үчүн тармактык жабдуу. 
 

3.3.2. Телекоммуникациялык камсыздоого төмөндөгүлөр кирет: 
 

• ДБСга тартылган тармактарды бириктирүүнү камсыз кылуучу телекоммуни-
кациялык жабдуу; 

• окуу процессине катышуучулардын интерактивдүү өз ара аракеттенүүсү жа-
на ДБСнын чектериндеги, о.э. башка булактардагы, анын ичинде Интернет тармагын-
дагы информациялык ресурстарга жеткиликтүү болуу үчүн байланыш каналдарынын 
керектүү сапатын жана өткөрүүчүлүк жөндөмдүүлүгүн камсыз кылуучу телекоммуни-
кациялык жабдуу. 
 

3.3.3. Программалык камсыздоо төмөндөгүлөрдү колдоону болжойт: 
 

• серверлердин жана жумушчу станциялардын кызматын колдоо; 
• WEB-сайттарды жана информациялык ресурстарды колдоо; 
• ДБСны жалпысынан колдоону жана тескөөнү камсыз кылуучу окутуу техно-

логияларын колдоо; 
• ДБСда окуу процессин уюштурууну жана алып барууну ишке ашырууга 

жардамдашкан окутуучуларды жана студенттерди колдоо; 
• ЭБРды (тексттин, графиканын, видеонун, үндүн редакторлорун, анимация-

лык пакеттерди ж.б.) түзүүнү колдоо. 

3.3.4. Информациялык камсыздоо төмөндөгүлөрдү камтыйт: 

 

• ДБСда пайдаланылуучу информациялык ресурстар; 
• айрым дистанттык курстар; 
• электрондук китепканалар; 
• ДБСнын ченемдик-укуктук базасы; 
• башка базалар жана маалымат банктары (анын ичинде Интернет тармагын-

дагы). 
 

3.4. Материалдык-техникалык камсыздоо 
 

 ДБСны материалдык-техникалык жактан камсыздоого окуу процессин камсыз 
кылуучу материалдык обьектилер жана жабдуулар кирет. 
 ДБСны материалдык-техникалык жактан камсыздоого коюлуучу талаптар 
аракеттеги курулуш жана санитардык-гигиеналык ченемдерге ылайык аныкталат. 

 
4. ДБСда ОКУУ ПРОЦЕССИН УЮШТУРУУ 

 

 4.1. Окуу процессин окутуунун дистанттык технологияларын  
пайдалануу менен  уюштуруу 

 

 4.1.1. Университет абитуриенттерге жана студенттерге дистанттык окутууну 
уюштуруунун аныкталган эрежелери тууралуу маалымдайт. Окуу процессин уюшту-
руу эрежелери тууралуу маалымат маалыматтык пакетте берилет, кабыл алуу комис-
сиясынын жарнамалык материалдарында чагылдырылат, ошондой эле Университет-
тин сайтына (www.osu.kg) жайгаштырылат. 

 

 4.1.2. ДБСда окуу процесси багыттардын (адистиктердин) жумушчу окуу пла-
нынын, студенттин жекече окуу планынын, акдемиялык календардын негизинде окуу 
процессинин графигине ылайык уюштурулат. Окутууда материалдык-техникалык ба-
за, Университеттин жана РРБлардын кааналары, ошондой эле окуп жаткандардын же-
ке же кызматтык жабдуулары жана кааналары пайдаланылат. 
 4.1.3. Окутуунун биринчи жылында студенттер үчүн көрсөтмө берүүчү сессия 
өткөрүлөт, ал өзүнө төмөндөгүлөрдү камтыйт: 

• студенттерди окутуунун кредиттик технологиясынын өзгөчөлүктөрү менен 
тааныштыруу; 

• студенттерди окуу базасы, Ош МУнун билим берүү порталынын, AVN маа-
лыматтык системасынын иштөө принциби менен, ДОБ менен, администрация менен 
жана профессордук-окутуучулук курамы жана кызматкерлери менен тааныштыруу 
жана РРБ тууралуу маалымат берүү; 

• студенттерге алардын техникалык мүмкүнчүлүктөрүн жана компьютердик 
сабаттуулугун баалоо үчүн анкета жүргүзүү (1-тиркеме); 

• тайпаларды (компьютердик сабаттуулугунун деңгээли боюнча) жана сабак-
тардын жадыбалын түзүү; 

• академиялык кеңешчинин жардамы менен жекече окуу планын түзүү; 
• офис-катталгыда биринчи окуу жылынын күзгү семестринин дисциплинала-

рына студенттерди каттоо; 
•   72 саат көлөмүндө аудиториялык  сабак  өткөрүү, анын ичинде "Дистанттык 

окутуунун негиздери" дисциплинасын 20 саат көлөмүндө, «Информатика» дисципли-
насына берилген сааттын 20 саатын аудиториялык түрдө окутуу;  

http://www.osu.kg/

• студенттерге офис-катталгы тарабынан жекече окуу планын, окуу процесси-
нин графигин, бир же эки семестр үчүн сабактардын жадыбалын жана окуу-
методикалык комплекттердин материалын берүү. 
 4.1.4. Окуу жылы күзгү жана жазгы семестрлерден турат. Ар бир семестрде оку-
туу узактыгы 16 жуманы түзөт. Сынактык сессияга 2 жумадан кем эмес убакыт бери-
лет, анын жүрүшүндө бир семестрде 60 саат көлөмүндө (бир жылда -120 саат) аудито-
риялык сабак өтүлөт, сабактар практикалык жана лабораториялык жумуштардын ара-
лыктан туруп аткарууга мүмкүн болбогон бөлүгүн камтыйт.  
 4.1.5. Кесиптик практика билим берүү программасынын милдеттүү компоненти 
болуп эсептелет жана багытына (адистигине) карата мамлекеттик стандартта каралган 
көлөмгө ылайык кредит-саат берилет. 
 4.1.6. Профессордук-окутуучулук курамдын окуу жүктөмүнө ар бир студент 
менен жекече иштөөгө (студенттин өз алдынча иштеген тапшырмаларын, курстук 
долбоорлорун/иштерин кабыл алуу, сынак алуу, анын ичинде МАК курамында иштөө, 
бүтүрүү иштерин жетектөө) жумшалган саат, о.э. информациялык технологияларды 
колдонуу менен аткарылуучу иштер (электрондук почта, чат, видеоконференциялар, 
форумдар ж.б.) окуу планында каралган 35% аудиториялык саат катары киргизилет.   

 4.1.7. Студенттин жекече окуу планын түзүү тартиби. 
 Дистанттык билим берүү программасы боюнча окуган ар бир студент ар бир 
семестрге академиялык кеңешчи менен макулдашып, өзүнүн жекече окуу планын 
түзөт (2-тиркеме). 
 Лабораториялык-сынактык сессия башталардан бир ай мурда деканаттардагы, 
РРБдагы диспетчердик кызматтар бекитилген жумушчу окуу планына ылайык дисци-
плиналар боюнча лабораториялык иштердин, тайпалык консультациялардын, сынак-
тардын жана сынак-зачеттордун жадыбалын даярдайт. 
 4.1.8. Студенттерди окуу дисциплиналарына каттоо. 
 ДОБнун диспетчердик кызматы студент Университетке катталып, окуу процес-
сине даярдык боюнча зарыл болгон иш-чаралар өткөрүлгөн соң, ага жекече логин жа-
на пароль берет. Логин менен пароль окуу-методикалык материалдарды окуп-
үйрөнүүгө, аралыктагы жана жыйынтыктоочу аттестацияны тапшырууга, ошондой эле 
ДБС порталы аркылуу окутуучулардан консультация алууга ошол студентке гана 
мүмкүнчүлүк берет. Диспетчердик кызмат ар бир студент тууралуу керектүү маалы-
матты каттайт жана AVN маалыматтык системасына кийирет. 
 4.1.9. Окуу семестри ичинде студент дисциплинаны окуп-үйрөнүү боюнча ошол 
дисциплинанын силлабусунда көрсөтүлгөн окуу графигинен четтебей өз алдынча иш-
тейт. Дисциплина боюнча студенттин өз алдынча иштөөсү төмөндөгүлөрдү камтыйт: 

• электрондук сактоочу каражаттарда берилген же ДБСнын билим берүү пор-
талына коюлган ЭОМК, ЭБР менен иштөө; 

• практикалык, лабораториялык жана башка жумуштарды аткарууга даярда-
нуу; 

• текшерүү иштерин, расчеттук-графикалык тапшырмаларды, рефераттарды 
аткаруу жана тапшырууга даярдануу; 

• учурдагы текшерүүгө даярдануу; 
• аралыктагы текшерүүгө даярдануу; 
• семестрдик жыйынтыктоочу текшерүүнү тапшырууга даярдануу; 
• курстук иштердин (долбоорлордун) үстүндө иштөө жана аларды коргоого 

даярдануу. 

 Студенттин өз алдынча иштөөсү тьютор-менеджердин, окутуучунун консульта-
циялары менен коштолот, булар ДБС порталындагы карым-катнаш сервисин, б.а. 
электрондук почтаны, чатты, видеоконференцияларды, форумдарды пайдаланышат. 
 4.1.10. Университетте же РРБда сынактык сессия мезгилинде дисциплиналар 
боюнча дистанттык түрдө өткөрүүгө мүмкүн болбогон практикалык жана лаборато-
риялык тапшырмаларды аткаруу боюнча студенттерге сабак өтүлөт.  

 
4.2. ТЕКШЕРҮҮ  ИШ-ЧАРАЛАРЫ 

 

 Студенттерди окутуу процесси учурдагы, аралыктагы, жыйынтыктоочу 
текшерүүнү өткөрүүнү жана жыйынтыктоочу мамлекеттик аттестацияны камтыйт. 
 Студенттер жекече окуу планына ылайык бардык текшерүү иш-чараларын 
аткарган соң дисциплина боюнча жыйынтыктоочу семестрдик текшерүүгө киргизилет. 
 

4.2.1. Учурдагы текшерүү 
 

Дээрлик ар бир тема материалды толугураак окуп-үйрөнүү жана аны 
өздөштүрүү даражасын баалоо үчүн студентке жардам берүүчү суроолор жана тесттер 
менен коштолот. Бирок учурдагы текшерүүлөрдүн саны темалардын санына дал 
келбеши мүмкүн, анткени алардын белгилүү бир бөлүгү дискуссиялар менен жана 
аралык текшерүү менен алмаштырылат. Ошондуктан мында курстун түшүндүрмө 
бөлүгүндө учурдагы текшерүүнүн формалары жана аларды өткөрүү методикасы 
жөнүндө айтылат.  Учурдагы текшерүү үчүн иштин төмөндөгү формалары бир топ 
жайылтылган жана ылайыктуу болуп саналат: 

• тесттер; 
• ачык суроолор; 
• түрдүү тапшырмалар жана мисалдар, ошонун ичинде булактар менен иштөө; 
• микродолбоор. 

 

4.2.2. Аралыктагы текшерүү 
 

Аралыктагы текшерүү бир топ ири бөлүктүн мазмунун (бир нече теманы) же 
курстун биринчи жарымын камтыйт. Аралыктар саны окуу планы тарабынан 
аныкталат, аралыктагы текшерүүнүн түрүн (учурдагы текшерүүдөгүдөй эле) окутуучу 
Дистанттык окутуу борборунун методикалык кызматы менен макулдашып аныктайт. 
Бул тест, текшерүү иши (дилбаян же эссе), проблемалык кырдаал ж.б. болушу 
мүмкүн. 

 

4.2.3. Жыйынтыктоочу текшерүү 
 

Жыйынтыктоочу текшерүү курс окулуп бүткөндөн кийин өткөрүлөт, анын 
мазмуну бүтүндөй курсту (же, жок дегенде  курстун түйүндүү аспектилерин)  
камтыйт. Дистанттык окутууда жыйынтыктоочу текшерүүнүн бир топ жайылтылган 
методдору төмөнкүлөр: 

• тестирлөө; 
• текшерүү иши (дилбаян же эссе); 
• комплекстүү кейс; 
• тайпалык же жекече долбоор. 

 
 Жыйынтыктоочу семестрдик текшерүү  (сынактык сессия) жана 
жыйынтыктоочу мамлекеттик аттестация студенттин катышуусу менен Университетте 
же Регионалдык ресурстук борборлордо академиялык календарга ылайык өткөрүлөт. 

5. ТИРКЕМЕЛЕР 
1-тиркеме 

А Н К Е Т А 
 

Факультет _______________________________________________________ 
факультеттин  толук  аталышы 

Багыты (адистиги) _______________________________________________ 
толук аталышы 

Ф.А.А. _________________________________________________________ 
 

Контакттык маалыматтар: 
Жашаган дареги: ___________________________________________________ 

почта индекси, жашаган дареги 

Үй телефону: ____________________________________________________ 
 

Жумуш телефону: ________________________________________________ 
Мобилдик телефону: _____________________________________________ 
 

Факс: __________________________________________________________ 
 

Е-mail: _________________________________________________________ 
 

Skype (логин): ___________________________________________________ 
 

Төмөндөгү суроолорго жооп бериңиз. 
Жооптун варианттары:  ооба, жок, билбейм. 
 

1. Сиздин үйүңүздө компьютер барбы?  
2. - стационардык  
3. - ташылма (портативдүү, Note Book, … )  
4. Сиз жумушуңузда компьютер пайдаланууга мүмкүнчүлүгүңүз барбы?  
5. Сиз Microsoft Word текст редакторунда иштей аласызбы?  
6. Сиз Microsoft Excelде иштей аласызбы?  
7. Сиз текст ичине формулаларды жазууну билесизби?  
8. Сиз текстке иллюстрация катары даяр диаграммаларды, графиктерди, структура-

ларды, сүрөөтөрдү же фотосүрөтөөрдү коюуну билесизби? 
 

9. Сиз файлдарды жана папкаларды архивдөөнү жана архивден чыгарууну биле-
сизби? 

 

10. Сиздин үйүңүздө Интернетке чыгуу мүмкүнчүлүгү барбы?  
11. Сиздин жумушуңузда Интернетке чыгуу мүмкүнчүлүгү барбы?  
12. Сиз издөө системаларын пайдаланууну билесизби?  
13. Сиз электрондук почтадан пайдаланууну билесизби?  
14. Сиздин электрондук почта дарегиңиз барбы?  
15. Сиз электрондук катка файлдарды тиркөөнү билесизби?  
16. Сиз компьютерде аудио- же видеофайлды көрүүнү же угууну билесизби?  
17. Сизде web-камера барбы?  
18. Skype та иштөө менен таанышсызбы?  
19. Сиз дистанттык технологияларды пайдалануу менен окутуу жөнүндө 

түшүнүгүңүз барбы? 
 

20. Сиз дистанттык технологияларды колдонуу менен окууну каалайсызбы?   
21. Сиз дистанттык технологияларды колдонуу менен окутуу салттуу окутууга са-

лыштармалуу артыкчылыктары бар деп эсептейсизби? 
 

22. Сиз методикалык көрсөтмөлөрдү жана тапшырмаларды алуу үчүн атайын келүү, 
ошондой эле консультациялар Интернетке төлөгөнгө караганда кымбат деп эсеп-
тейсизби?  

 

 

ЖООП  БЕРГЕНИҢИЗ  ҮЧҮН  ЫРАКМАТ! 

2-тиркеме 

Ош мамлекеттик университети 
СТУДЕНТТИН  ЖЕКЕЧЕ  ОКУУ ПЛАНЫ 

Багыты (адистиги) ___________________________________________________________ 
 

Студенттин аты-жөнү, курсу, тайпасы ____________________________________________ 
 

Бакалаврды (адисти) даярдоо боюнча билим берүү программасы: 
 

к № 
 

Дисциплинанын аталышы Кафедра Кредиттер 
саны 

Окутуучунун  
аты-жөнү 

Окутуучунун 
колу 

      
      
      
      
      
 

 Офис-каттоочу _________________                    Студент _______________ 
                                                 колу жана датасы                                                                           колу жана датасы 

Атоолор (терминдер)  жана алардын аныктамалары 

 

 Дистанттык билим берүү – бул окупуучулардын белгилүү бир билим берүү цензине 
жетүүсү жана тастыктоосу үчүн окутуунун дистанттык формасынын процесси ишке 
ашырылуучу система, бул ценз анын мындан аркы чыгармачыл жана(же) эмгек 
ишмердүүлүгү үчүн негиз болуп калат. 

Окутуунун дистанттык формасы – бул окуучунун стандарттарга ылайыктуу билим 
дисциплиналарын эркин тандоосуна, окутуучу менен баарлашып пикир алмашуусуна шарт 
түзүүчү окутуунун салттуу, жаңы информациялык жана телекоммуникациялык 
технологияларынын, техникалык каражаттарынын кеңири спектрин пайдаланууга 
негизделген окутуунун универсалдуу формасы, мында окуу процесси окуучунун 
мейкиндикке жана убакытка карата жайгашуусунан көз каранды эмес. 

Кейс-технология – окуу-методикалык материалдар жыйнагынын (кейстердин) 
кагазда, электрондук жана башка сактоочу каражаттарда топтоштурууга жана аны 
окуучуларга өз алдынча иштөө үчүн жөнөтүүгө негизделген технология. 

Контент – информациялык толуктоо – тексттер, графика, мультимедиа жана башка 
информациялык жактан маанилүү толуктоо. 

Мультимедиа – пайдалануучуга диалог (баарлашуу) режиминде бирдиктүү информа-
циялык чөйрө түрүндө уюшулган бир өңчөй эмес маалыматтар (графика, текст, үн, видео) 
менен иштөөгө мүмкүндүк берүүчү аппараттык жана программалык каражаттар комплекси. 

Тармактык технология  - окуучуларды окуу-методикалык материалдар менен касыз-
доону, алардын бири бири менен жана окутуучулар менен интерактивдүү өз ара аракеттенүү 
формаларын, ошондой эле окуу процессин Интернет тармагын пайдалануунун негизинде 
тескөөнү камтыган технология. 

ТВ-технология  - окуучуларга окуу-методикалык материалдарды жеткирүү үчүн, 
окуучулардын өз ара жана окутуучулар менен аракеттенүүсүн, ошондой эле окуучуларга  ин-
формациялык билим берүү ресурстарынын жеткиликтүү болушу үчүн телевидениени, гло-
балдык жана локалдык тармактарды пайдаланууга негизделген технология. 

Тьютор-менеджер – базалык окуу жайы тарабынан сертификат менен тастыкталган 
окутуучу-консультант (нускоочу, насаатчы) же окуучуга жекече окутууну уюштурууга жар-
дам берүүчү жана конкреттүү окуу программасынын чектеринде окуу процессин окуу-
методикалык жактан жетектөөчү куратор. 

Окуу-методикалык комплекс (ОМК) – окуу-методикалык материалдардын жана 
программалык-техникалык каражаттардын, предметтик курстун окуу программасына кирген 
окуу материалдарынын окуучу тарабынан натыйжалуу өздөштүрүлүшүнө өбөлгө түзүүчү 
текшерүүнү ишке ашыруучу кражаттардын жыйындысы. ОМК дисциплинаны өздөштүрүү 
үчүн толук маалыматты камтууга тийиш. 

Электрондук билим берүү ресурсу (ЭБР) – кабылдоо үчүн электрондук түзүлүштөр 
пайдаланылуучу окуу материалдары. Дегинкиси ЭБРга  окуу видеофильмдери жана үн жа-
зуулары кирет, буларды кабылдоо үчүн кадимки магнитофон же CD-плеер жетиштүү. 

Электрондук окуу-методикалык комплекс (ЭОМК) – окуу процессинин дидактика-
лык циклынын үзгүлтүксүздүгүн жана толуктугун камсыздоочу жана билимди баалоо проце-
дурасынын интерактивдүүлүк, информациялык айкындуулук, дистанттык принциптерине не-
гизделип түзүлгөн,  уюшулган жана системалаштырылган теориялык, практикалык, 
текшерүүчү материалдарды камтыган, окутууга арналган программалык  мультимедиа-
продукт. 

 
 

Окуу-информациялык департамент 

